
Апстракт
Осигурувањето, како поим, феномен или наука претставува една од најзначајните теми кон кои се свртува денешното човештво, тема која во многу го привлекува вниманието на различните структури. Со својата сеопфатност и ширина, осигурувањето тангира широк круг на интересенти. Социјалната, економската и сигурносната компонента на осигурувањето само го потврдуваат тоа. Различните аспекти на осигурувањето, вклучувајќи го и правниот аспект, се многу значајни атрибути низ кои се остварува и ефектуира истото.
Во услови на глобални светски трендови, правната регулатива за осигурувањето во Република Македонија, претставена преку Законот за осигурување, со право може да се каже дека Република Македонија ја доближува до посакуваните глобални трендови во оваа област. Останува уште желбата за правилно имплементирање и подобрување на општата констелација на односите во и околу Република Македонија, што со сигурност ќе допринесе во подобрувањето на условите како во другите области, така и во осигурувањето.
Клучни зборови: осигурување, глобализација, Закон за осигурување во Република Македонија
INSURANCE THROUGH LAW REGULATIVE IN THE REPUBLIC OF  MACEDONIA UNDER GLOBALIZATION CONDITIONS
Abstract

Insurance, like term, phenomenon or science, IS ONE Of The most important issues, of which, nowadays humanity is directed; also an issue which attracts a lot of attention by different structures.

With its comprehensiveness and wideness, the insurance touches wider circle of interesents. The insurance social, economic and secure components all confirm this. The insurance different aspects, including law aspects, are very important attributes, insurance, and the insurance is realized and effectuated through them.

Under global world trends conditions, the law regulative for the insurance in the Republic of Macedonia, presented through Law for insurance, IT CAN be said that it closes the Republic Macedonise to wanted global trends in this field. Only the wish for consistent implementation and the general improvement of constellation of relations in the Republic of  Macedonia and around remains, which for sure will contribute for improvement in different fields, as well as to the insurance.

Key words: insurance, globalization, Law for insurance in the Republic of Macedonia
ВОВЕД
Осигурувањето како гранка на општествениот живот претставува многу значајна алка за синџирот на севкупното живеење во едно општество. Уште повеќе со оглед на фактот и условите на современото живеење кое наметнува потреба од осигурување како неминовност.
Во современи услови, односно услови на глобализација, како тренд кој се појавува во светот со сите свои предности, но и негативности, осигурувањето претставува уште една можност за поголемо поврзување меѓу луѓето и институциите од различни меридијани, бидејќи капиталот не познава граници и сигурноста е заедничко добро за сите без оглед на “привидните” разлики.
Глобализацијата како феномен наметнува барања за етаблирање на еднаквост на  пазарите на различни видови на стоки и услуги на планетарно ниво, како и апроксимација во еднаквост на условите кои ќе бидат потребни за различните институти пристуни во секојдневното живеење на луѓето. Тоа значи поголем квалитет на севкупно живеење на сите граѓани на планетата земја. Останува да се види дали тој глобален феномен ќе биде инструмент на развиените и богатите земји да го наметнат своето и така големо влијание врз останатите земји во светот или трендот на глобализацијата ќе го искористат овие вторите за да се  приближат кон повисоките стандарди на живот.
Различните аспекти и функции на осигурувањето, секоја на свој начин придонесува за ефектуирање на модерно осигурување, осигурување кое ќе обезбеди изедначеност на условите под кое ќе се врши истото, како и барем приближна еднаква достапност за секого.
Правниот аспект, односно правната регулација на осигурувањето како една од карактеристиките, секако дека може во многу да помогне за обезбедувањето на посакуваната профилираност и проективност на модерно осигурување, кон кое се стреми секоја земја, се разбира и Република Македонија. 
ПРАВНА РЕГУЛАТИВА ОД ОБЛАСТА НА ОСИГУРУВАЊЕТО ВО РЕПУБЛИКА МАКЕДОНИЈА
Во Република Македонија постои Закон за осигурување од 1997 год., изменуван и дополнуван во 1999 год. и 2001 год. Овој закон содржи мноштво одредби со кои на многу квалитетен начин се регулира материјата - осигурување.
Законот за осигурување содржи ЏИИ делови и тоа:
И дел - ОСНОВНИ ОДРЕДБИ
ИИ дел - ОСНОВАЊЕ НА ДРУШТВО ЗА ОСИГУРУВАЊЕ
ИИИ дел - РАБОТЕЊЕ НА ДРУШТВОТО ЗА ОСИГУРУВАЊЕ
ИВ дел - ПОТРЕБНИ СРЕДСТВА НА ДРУШТВАТА ЗА ОСИГУРУВАЊЕ
В дел - ЗАДОЛЖИТЕЛНО ОСИГУРУВАЊЕ
ВИ дел - ТРГОВСКИ КНИГИ И ГОДИШЕН ИЗВЕШТАЈ
ВИИ дел - КОНТРОЛА, НАДЗОР И РЕВИЗИЈА НА ДРУШТВАТА ЗА ОСИГУРУВАЊЕ
ВИИИ дел - ПРЕСТАНОК НА ДРУШТВАТА ЗА ОСИГУРУВАЊЕ
ИЏ дел - НАЦИОНАЛНО БИРО ЗА ОСИГУРУВАЊЕ
Џ дел - ОСИГУРИТЕЛНО БРОКЕРСКО ДРУШТВО
ЏИ дел - КАЗНЕНИ ОДРЕДБИ
ЏИИ дел - ПРЕОДНИ И ЗАВРШНИ ОДРЕДБИ
ОСНОВНИ ОДРЕДБИ

Во И дел односно Основните одредби (чл.1 - чл.9) се утврдува делокругот на уредување на ваквиот закон во смисла на уредување на условите под кои може да се вршат работи на осигурување на живот и неживотно осигурување и реосигурување; основање, работење, надзор и престанок со работа на трговските друштва за осигурување и реосигурување и осигурителните брокерски друштва, како и одредби за задолжителното осигурување.
Во работи на осигурување влегуваат:
· склучување и исполнување на договори за осигурување на живот и неживотно осигурување (кое опфаќа осигурување од незгода, здравствено осигурување, покрај задолжителното, каско осигурување на возила, авиони, пловни објекти и шински возила, карго осигурување на стока во превоз, осигурување од пожар, осигурување од одговорност на сопственици на моторни возила, авиони, пловни објекти и шински возила, осигурување на патници во јавниот сообраќај од поеследици од несреќен случај, осигурување од одговорност за дејност што се извршува, осигурување на кредити и гаранции, осигурување од финансиски загуби, осигурување на штердни влогови, покрај задолжителното, осигурување на правна заштита; 
· склучување и исполнување на договори за соосигурување; 
· склучување и исполнување на договори за пасивно реосигурување, како и други работи на осигурување во смисла на 
· посредување во договарање на осигурување и реосигурување, снимање на ризици, снимање и проценка на штети, продажба на остатоци од осигурени оштетени предмети, укажување правна помош и други интелектуални и технички услуги во оваа дејност и воведување мерки за спречување, намалување и отстранување на штетите и ризиците кои се опасност кај неживотното осигурување.
Инаку друштвото за осигурување е должно во друштво за осигурување регистрирано за активно реосигурување да ги реосигура обврските од договорите за осигурување над утврдениот износ со општ акт.
Друштвото за осигурување може да биде формирано како:
· акционерско друштво за осигурување;
· акционерско друштво за реосигурување;
· акционерско друштво за осигурување и реосигурување.
ОСНОВАЊЕ НА ДРУШТВО ЗА ОСИГУРУВАЊЕ

Вториот дел содржи одредби за Основањето на друштво за осигурување (чл.10 - чл.23). Вакви друштва можат да основаат домашни и странски правни и физички лица, како акционерски друштва, со седиште во Македонија, по претходно барање со задолжителни елементи во истото и со добиена дозвола со решение од министерот за финансии, под услови утвредни со ваквиот закон и Законот за трговските друштва.
Друштвото за осигурување се основа со донесување акт за основање и со уплата на основна главнина и тоа најмалку по 750.000 Евра за работи на осигурување на живот или за неживортно осигурување и 1.000.000 Евра за работи од реосигурување. 
По целата процедура за добивање дозвола, друштвото за осигурување стекнува својство на правно лице со упосот во трговскиот регистар, а карактеристично е тоа што Министерството за финансии води евиденција на регистрираните друштва за осигурување.
РАБОТЕЊЕ НА ДРУШТВОТО ЗА ОСИГУРУВАЊЕ

Третиот дел се однесува на Работењето на друштвото за осигурување (чл.24 - чл.51), коешто работите ги врши во свое име и за своја сметка, согласно принципите на економичност, ликвидоност и стручност, а за обврските од договорите за осигурување одговара со целокупниот свој имот.
Во овој дел исто така се поместени одредби за различните елементи на премиите, функционалната премија, техничката премија, како и одредби за резервите запреносни премии и резервите за бонуси и попусти, резервите за штети, математичката резерва. Резервите на сигурност се средства наменети за покривање на обврските од осигурувањето во подолг временски период. Друштвото за осигурување е должно во резервите на сигурност да издвои најмалку 1/3 од остварената добивка искажана со годишната сметка, доколку добивката не се користи за покривање на загубите од изминатите години. Друштвото е должно да управува со средствата на начин кој ќе овозможи истите во секое време да одговорат на пристигнатите обврски, односно треба да води сметка за планирањето на тековните и можните одливи на парични средства и соодветниот прилив на истите, редовната контрола на ликвидноста, како и усвојување на соодветни мерки за спречување и/или отстранување на причините за неликвидност. Што се однесува до приходите на друштвото тие се формираат од премијата за осигурување, премијата за активните работи на соосигурување и реосигурување и од другите приходи на работите на осигурувањето, од приходите од инвестициони работи и вонредни приходи. Расходите на друштвото се трошоците за исплата на штетите, премијата по основа на соосигурување и реосигурување, издвојувањата за превентива, техничките резерви, резервите за масовни и катастрофални штети, посебната резрева за обебзедување од ненаплатени побарувања по основ на премиите и други деловни расходи, расходите на финансирање и вонредните расходи.
Дел од приходите од работењето на друштвото што по годишните сметки преостанува по намирувањето на расходите се искажува како остварена добивка. Доколку приходите не се доволни за покривање на расходите, друштвото искажува загуба во работењето, која се покрива од нераспоредената добивка, резервите на сигурноста, фондот за превентива. Во случај на друштвото да му претстои ликвидација или стечај, Министерството за финансии ги презема сите неопходни мерки за сите осигурувања на живот и средствата во врска со тоа да се отстапат на други друштва, доколку тие тоа го прифаќаат. Во тој случај условите кон осигурениците не се менуваат. Доколку не постојат такви услови за отстапување договорените суми можат да се намалат.
ПОТРЕБНИ СРЕДСТВА НА ДРУШТВАТА ЗА ОСИГУРУВАЊЕ

Овој дел е регулиран во два члена и тоа чл.52 и чл.53.
Секое друштво за осигурување мора да одржува перманентно потребно ниво на маргина на солвентност, која ја сочинуваат изворите на средства ослободени од каква и да било обврска што произлегува од договорите за осигурување. Попрецизно маргината на солвентност се состои од: уплатената основна главнина; резервата на сигурност и средствата на превентива; пренесена нераспределена добивка од претходната година и резерви за масовни катастрофални штети. 1/3 од пресметаното потребно ниво на маргина на солвентност претставува т.н. гарантен фонд, кој е минимален износ на капитал на друштвото потребен да ги извршува обврските.
ЗАДОЛЖИТЕЛНО ОСИГУРУВАЊЕ

В дел (чл.54-чл.83) е еден од најобемните, а и разбирливо бидејќи се однесува на Задолжителното осигурување.
Задолжително се осигуруваат:
1. патниците во јавниот сообраќај од последици на несреќен случај;
2. сопствениците, односно корисниците на моторни возила од одговорност за штети причинети на трети лица;
3. сопствениците, односно корисниците на воздухоплови од одговорност за штети причинети на трети лица;
4. сопствениците, односно корисниците на бродови, односно чамци на моторен погон од одговорност за штети причинети на трети лица и
5. сопствениците, односно корисниците на шински возила (возови, шинобуси и др.) од одговорност за штети причинети на трети лица.
Осигурителното покритие кај овие осигурувања се договара за период од 12 месеци, а се однесува на Република Македонија и надвор од неа. 
Што се однесува до осигурувањето на патници во јавниот превоз од последици на несреќен случај, сопствениците односно корисниците на возила регистрирани за превоз на патници во јавен сообраќај се должни со друштвото за осигурување да склучат договоро за осигурување. Поточно ваков договор склучуваат сопствениците, односно корисниците на: автобуси со кои се врши јавен превоз во градскиот, меѓуградскиот и во меѓународниот линиски и вонлиниски сообраќај; патнички такси-автомобили и рента кар возила кога се изнајмуваат со возач; автобуси што вршат превоз на работници до работа и од работа; шински возила за превоз на патници; сите видови езерски и речни пловила, вклучувајќи ги и скелињата и сплавовите со кои на редовни линии или слободно се превезуваат патници, вклучувајќи и крстарење и превоз на туристи; сите видови рент-а- кар пловила што се изнајмуваат со најамалку еден член на екипаж; воздухоплови со кои се врши јавен превоз на патници на редовните и на посебните линии или слободноч туристички воздухоплови што се користат за кратки прелети и панорамски летови и рента кар воздухоплови изнајмени со пилот; автобуси со кои туристичките друпштва ги превезуваат туристите; како и сите други превозни средства со кои се превезуваат патници со наплата на превозот. 
Најниските осигурени суми за патниците се однесуваат за во случај на смрт, трајно губење на општата работна способност и преодна неспособност за работа и нужни трошоци за лекување.
Осигурувањето на сопственици, односно корисници на моторни возила од одговорност за штети предизвикани на трети лица, (осигурување од автомобилска одговорност) се однесува на задолжителноста на склучување договор за осигурување на овие лица за штетите причинети на трети лица поради смрт, телесна повреда, нарушување на здравјето, уништување или оштетување на предмети, освен за предметите што ги примил за превоз. Не се сметаат за трети лица: договарачот на осигурување; сопственикот, сосопственикот, корисникот и секој друг имател на возило и тогаш кога не управувале со возилото при настанувањето на штетата; возачот на возилото кој е одговорен за штетата; лица кои на недозволен начин го присвоиле возилото, дури и ако не управувале со возилото во моментот на незгодата.
Осигурување на сопственик, корисник на воздухоплов од одговорност за штети нанесени на трети лица поради смрт, повреда, нарушување на здравјето, уништување или оштетување на предмети, освен одговорност за штети на предмети што ги примил на транспорт. Како штета се смета и штета предизвикана со паѓање или исфрлање на предмети од воздухопловот, а лицата кои работат по налог на сопственикот, или за негова сметка не се сметаат за трети лица.
Осигурување на сопственик, односно корисник на брод, односно чамец на моторен погон, со сила на моторот над 1,5 КС регистриран за деловни цели, спорт и разонода, вшишан во бродскиот регистар, од одговорност за штети нанесени на трети лица и патници поради смрт, телесна повреда или нарушување на здравјето, уништување или оштетување на предмети, освен од одговорност за штети на предмети примени на транспорт.
Осигурување на сопствениците односно корисниците на шински возила од одговорност за штети предизвикани на трети лица поради смрт, повреда, нарушување на здравје, уништување и оштетување на предмети, освен од одговорст за штети на предмети што ги примил на транспорт.
ТРГОВСКИ КНИГИ И ГОДИШЕН ИЗВЕШТАЈ

ВИ дел се однесува на Трговските книги и годишниот извештај (чл.84-чл.88) и ги обврзува друштвата за осигурување се должни да водат трговски книги и да изготвуваат годишни извештаи, да составуваат книговодствени документи, да ги вреднуваат ставките во деловните биланси и годишни сметки и да ја известуваат јавноста за податоците од годишните извештаи согласно Законот за трговски друштва и други закони. Друштвата за осигурување се должни финансиските и годишните извештаи да ги поднесат на ревизија, а тие извештаи се поднесуваат до Министерството за финансии.
КОНТРОЛА, НАДЗОР И РЕВИЗИЈА НА ДРУШТВАТА ЗА ОСИГУРУВАЊЕ

Овој дел опфаќа 12 членови и тоа чл. 89 - чл.100 
Контрола на законитоста во работењето на друштвата за осигурување, односно актуарски работи вршат овластени актуари. Надзор на законитоста во работењето на друштвата за осигурување го врши и Министерството за финансии. Друштвото за осигурување е должно да организира служба за внатрешен надзор и ревизија.
ПРЕСТАНОК НА ДРУШТВАТА ЗА ОСИГУРУВАЊЕ

 И овој ВИИИ дел од Законот е доста обемен(чл.101-чл.120). Во овој контекст се применува Законот за стечај, доколку поинаку не е определено. Исто така карактеристично е тоа што со цел да се заштитат интересите на лицата кои имаат право на побарувања од договорите за осигурување, надлежниот суд на предлог на Министерството за финансии ќе именува куратор. За куратор може да биде назначено лице кое ги исполнува условите за стечаен управник и кое поседува соодветно знаење и искуство од областа на осигурувањето.
Ликвидациона постапка во друштвото за осигурување се поведува кога акционерите ќе донесат одлука за престанок на друштвото за осигурување и министерот за финансии трајно ќе ја одземе дозволата за основање и работење на друштвото за осигурување. Каркатеристично е тоа што за имот на осигурителното друштво во никој случај не може да се поведе постапка за вонсудско или принудно порамнување.
НАЦИОНАЛНО БИРО ЗА ОСИГУРУВАЊЕ

Друштвата за осигурување (најмалку две) во Република Македонија со договор основаат Национално биро за осигурување. Во Законот овие одредби се поместени од чл.121 – чл.127. Бирото ги врши работите предвидени со меѓународни спогодби за осигурување на сопствениците и корисниците на моторни возила од одговорност во сообраќајот и во врска со тоа врши претставување на националните друштва во меѓународни организации и институции, а исто така врши и работи на усогласување и меѓусебно срамнување на штетите настанати од непознато моторно возило, брод, обработка и исплата на штети што оштетените лица не можеле да ги наплатата заради престанок на друштвото за осигурување, како и други работи од општ интерес за осигурувањето-статистика, собирање информации, развој, утврдување премија за зелена карта, стручно оспособување на кадри.
ОСИГУРИТЕЛНО БРОКЕРСКО ДРУШТВО

Џ дел се однесува на Осигурителното брокерско друштво(чл.128-чл.134) 
Осигурителното брокерско друштво врши неколку видови работи и тоа: посредува во договарање на осигурителното покритие, реосигурителното покритие, во реализирање на оштетените побарувања по остварен осигурителен штетен настан и ги претставува и дејствува во име на своите клиенти во однос на друштвата за осигурување и реосигурување, а тоа не се однесува на осигурителните агенти, повереници и други посредници кои работат во име и за сметка на друштвата за осигурување. Барање за добивање дозвола за работа како осигурително брокерско друштво се поднесува до Министерството за финансии, а министерот одлучува со решение дали ќе издаде дозвола или ќе го одбие барањето.
КАЗНЕНИ ОДРЕДБИ

Во овој дел се поместени казнените одредби кои се однесуваат на друштвата за осигурување, нивниот генерален или извршен директор.
Интересно е дека во овој дел е поместена и кривичната одговорност на директорот или други одговорни лица кои сп своето работење ги повредиле одредбите на законот или придонесле за отворање стечај.
Исто така предвидени се парични казни за правните и физичките лица за повреда на одредени одредби од овој закон.
ПРЕОДНИ И ЗАВРШНИ ОДРЕДБИ

Преодните и завршни одредби (чл.141-чл.146), вообичаено се последен дел на законот, каде се поместени одредби за усогласување на поставеноста и организацијата и актите на друштвата што дотогаш постоеле, како и преодни одредби за Националното биро за осигурување 
Заклучок
Врз основа на изнесеното може да се заклучи дека:
1. Осигурувањето е еден од основните столбови на кои се заснова современиот свет и човештвото во целина.
2. Дејноста осигурување претставува комплексна појава и потребни се познавање на повеќе аспекти на истата за да се овозможи најцелисходно ефектуирање во практиката, бидејќи мора да се признае дека тоа практиката го оправдува или демантира во зависност од реализацијата, а секако во услови на глобализација, тоа е многу поизразено. 
3. Правната регулација како еден од повеќето аспекти на осигурувањето, претставува многу значајно бидејќи на некој начин преку неа се регулира нормативно осигурувањето, односно се пропишуваат условите и можностите за остварување на осигурувањето. Во зависност од вољата на оние кои можат да носат такви правни рамки се регулира и ширината на можноста за развој на осигурувањето во секоја земја, како и глобално во светот. 
4. Во Република Македонија основата на правната регулатива од областа на осигурувањето ја чини Законот за осигурување од 1997 год., изменуван и дополнуван во 1999 год. и 2001 год.
5. Законот за осигурување дава добра правна рамка за остварување и развој на осигурувањето во Република Македонија, согласно европските стандарди.
6. Овој закон е сеопфатен, а за одредени работи им дава широки можности на субјектите кои се занимаваат со оваа проблематика да можат да ја развиваат дејноста. Но, мора да се каже дека одредени работи се дорегулираат со подзаконски акти кои нужно следуваат во правната разработка на секој закон и се составен дел на правниот систем од дадената област.
7. Сепак многу значајно е имплементирањето на одредбите во практиката, бидејќи всушност тоа претставува закон, зошто за секој субјект, за секој граѓанин, за секое правно лице многу е поважно како тоа функционира и се чувствува отколку тоа што е пропишано и кажано на хартија, и затоа треба фокусот да се стави на правилната имплементација на напишаното, како и желбата за подобрување на општата констелација на односи во и околу Македонија, бидејќи тоа е од есенцијална важност за целиот тој процес кој настанува и произлегува од осигурувањето.

